
Annotatsiya

Ushbu tadgigotda og kalamushlarda dekstran shish modelida indol-3-karbinol va sulforafanni
saqglagan, Brokkoli ekstrakti (Brassica oleracea var. italica) biologik faol qo‘shimchaning yallig‘lanishga
qarshi ta’siri o‘rganildi. Tadqiqotning maqsadi brokkoli ekstraktining samaradorligini 400 mg Ibuklin
qiyosiy yallig‘lanishga qarshi dori vositasi bilan solishtirish edi. Tajriba kalamushlarni uch guruhga bo‘lgan
holda (nazorat, Brokkoli ekstrakti va Ibuklin) o‘tkazildi. Yallig‘lanish 6% dekstran eritmasini subplantar
yuborish orqali qo‘zg‘atilgan va yallig‘lanishga qarshi ta’sir 1, 3 va 6 soatlarda panja hajmini o‘lchash
orgali baholangan.

Natijalar shuni ko‘rsatdiki, tajriba guruhlari nazorat guruhiga nisbatan shishning hajmini sezilarli
darajada kamaytirgan. 3 soatdan keyin panja hajmining o‘rtacha kattaligi Brokkoli ekstrakti gabul qilgan
kalamushlarda 1,40 £ 0,07 ml (shishni 44% kamaytirgan) va Ibuklin gabul gilgan kalamushlarda 1,25 +
0,11 ml (shishni 76%) kamaytirgan. Ushbu ma’lumotlar brokkoli ekstrakti aniq yallig‘lanishga qarshi
faollikka ega ekanligini tasdiqlaydi va uni yallig‘lanish jarayonlarini oldini olish va davolash uchun
istigbolli biologik faol qo‘shimcha sifatida ko‘rib chiqish mumkinligini tasdiqlaydi.

Kirish. So'nggi o'n yilliklarda dorivor o'simliklar va farmakologik ahamiyatga ega funksional ozig-
ovgat mahsulotlarini tadqiq etishga gizigish bargaror o'sib bormoqgda [1,2]. Bu surunkali kasalliklarning
ko'payishi, sintetik dori vositalaridan uzog muddat foydalanishning cheklanganligi hamda xavfsizrog va
kompleks terapevtik yondashuvlarni izlash zarurati bilan bog'lig [3]. Bu borada Brassicaceae
(karamdoshlar) oilasi vakillariga alohida e'tibor garatilmoqda, ular orasida brokkoli (Brassica oleracea
var. italica) biologik faol birikmalar manbai sifatida yetakchi o'rinlardan birini egallaydi [4].

Puc. 1. Brokkoli karami

Brokkoli murakkab kimyoviy tarkibga ega bo‘lib, unda glukozinolatlar, izotiosiyanatlar, fenol
moddalari, flavonoidlar, turli vitaminlar (C, K, E va B guruhi) hamda minerallar mavjud [5]. Sabzavot
tarkibidagi Sulforafan — glukorafanning fermentativ gidrolizi mahsuloti bo‘lib, u sezilarli antioksidant,
yallig‘lanishga qarshi va detoksikatsion faollikka ega bo‘lgani sababli ilmiy jihatdan katta qizigish
uyg‘otadi [6]. Sulforafan II faza detoksikatsiya fermentlarini qo'zg'atish va organizmning endogen
antioksidant himoya tizimlarini faollashtirishga qodir ekanligi aniglangan [7,8].

Sulforafan bilan bir gatorda, indol birikmalari, xususan, indol-3-karbinol va uning metabolitlari
muhim rol o'ynaydi, gormonal muvozanatni tartibga solishda, hujayra sikli signalizatsiya yo'llarini
modulyatsiya gilishda va apoptozni induktsiyalashda ishtirok etadi [9,10]. Eksperimental ma'lumotlar
ushbu birikmalarning turli xil xavfli o'smalarga garshi antitumor salohiyatini ko'rsatadi [11].

Zamonaviy tadgiqotlar natijalari brokkolining ko'p qirrali farmakologik ta'sirini, jumladan,
antioksidant, yallig'lanishga garshi, gastroprotektiv, kardioprotektiv va immunomodulyator ta'sirini
ko'rsatadi [10]. Epidemiologik tadgiqotlar bilan tasdiglanganidek, karamguldoshlar sabzavotlarni
muntazam iste'mol gilish saraton, jumladan, oshqozon-ichak o'smalari rivojlanish xavfini kamaytirish bilan
bog'lig [13].

To'plangan ilmiy ma'lumotlarning katta miqdoriga garamay, brokkoli faol komponentlarining
biomavjudligi, texnologik gayta ishlash usullarining ta'siri, shuningdek, ekstraktlarni standartlashtirish va
ularning klinik samaradorligini baholash bilan bog'liq masalalar yetarlicha o'rganilmaganligicha golmoqda
[14,15,16]. Shuning uchun, brokkolining farmakologik xususiyatlarini yanada tizimli o'rganish zamonaviy
farmakologiya va profilaktik tibbiyotda dolzarb masala hisoblanadi.

Tadgigotning magsadi: og kalamushlarda sublimatsiyalangan brokkoli ekstrakti asosidagi
biologik faol qo‘shimchaning biosamaradorligini o‘rganish.

Tadgiqgot usullari va materiallari. Tadqiqotda ishlatilgan biologik faol qo‘shimcha — “Brokkoli
ekstrakti” (200 mg kukuni), O‘zbekiston Respublikasi, BIO BOST HOLD MChJ tomonidan ishlab
chiqarilgan, brokkoli ekstrakti asosida tayyorlangan bo‘lib, tarkibida indol-3-karbinol va sulforafan
mavjud. Ushbu qo‘shimchaning yallig‘lanishga qarshi ta’siri yallig‘lanish mediatorlarini bloklash va
tomirlarning shilliq qavatidan o‘tuvchanligini kamaytirish orqali namoyon bo‘ladi. Mexanizmiga
prostaglandinlar sintezini bostirish, hujayra membranalarini bargarorlashtirish va leykotsitlarning
vallig‘lanish o‘choglariga migratsiyasini kamaytirish kiradi.

Tadqiqot kalamushlarda dekstran bilan induktsiyalangan shish modelida o‘tkazildi. Yallig‘lanish
indyuktori sifatida 0,1 ml 6% dekstran eritmasidan foydalanildi. Biologik faol qo‘shimchaning ta’sirini
standart dorivor preparat bilan solishtirish magsadida Ibuklin 400 mg (seriya: V2400533; amal qilish
muddati: 02/2029; ishlab chiqaruvchi: Dr. Reddy’s Laboratories Ltd., Hindiston) ham qo‘llanildi.

Eksperiment 180-230 g vaznga ega, har ikki jinsdagi 18 ta oq kalamushda o‘tkazildi. Tadqiqotdan
oldin hayvonlarda panja hajmi plethizmometriya usuli bilan o‘lchandi. Kalamushlar uch guruhga bo‘lingan:

Nazorat guruhi: 0,9% fiziologik eritma (v/j) + 0,1 ml 6% dekstran subplantar.

Tajriba guruhi 1: Brokkoli ekstrakti 12 mg/kg (v/j) + 0,1 ml 6% dekstran subplantar.

Tajriba guruhi 2: Ibuklin 12 mg/kg (v/j) + 0,1 ml 6% dekstran subplantar.

Dastlab tadqiq etilayotgan preparatlar intragastral tarzda kiritildi, 1 soat o‘tib esa dekstran eritmasi
yuborildi. Yallig‘lanishga garshi ta’sir shishgan panja hajmini 1, 3 va 6 soatlarda o‘Ichash orqali baholandi.
Olingan natijalar variatsion statistika usuli bilan tahlil gilindi [17].

Tadgiqgot natijalari. Kalamushlarda, BIO BOST HOLD MChJ tomonidan ishlab chigarilgan
“Brokkoli ekstrakti” (200 mg kukun) qabul qilgan hayvonlarda, 3 soatdan keyin panja hajmining o‘rtacha
o‘sishi 1,56 = 0,11 ml ni tashkil etdi, nazorat guruhida esa bu ko‘rsatkich 1,78 + 0,07 ml bo‘ldi. Shunga
o‘xshash natijalar Ibuklin 400 mg (seriya: v2400533; amal qilish muddati: 02/2029; Dr. Reddy’s
Laboratories Ltd., Hindiston) qo‘llanganda ham kuzatildi — panja hajmining o‘rtacha o‘sishi 1,39 + 0,11
ml ni tashkil etdi.

Shu bilan, yallig‘lanishga qarshi faoliyatni baholash natijalari shuni ko‘rsatdiki, ikkala preparat ham
yallig‘lanish sharoitida himoya ta’siriga ega bo‘lib, nazorat guruhiga nisbatan shishni sezilarli darajada
kamaytiradi (1-jadval).

1-jadval. Kalamush panjasidagi shishning darajasiga preparatlarning ta’siri (M+m, n=6)

Traditional Medicine

Panja Panja Panja Panja Panja Shishni
Boshlang‘ich | hajmi 1- | hajmi 2- | hajmi 3- | hajmi 4- | hajmi 6- inhibe
Guruh panja hajmi | soatdan | soatdan | soatdan | soatdan | soatdan ilish
(ml) keyin keyin keyin keyin keyin qo/
m) | ) | o) | ) | @y | OO
Nazorat 1,01 ml 1,78ml | 1,70ml | 1,56 ml | 1,46 ml | 1,24 ml B
0,11 + 0,07 +0,10 +0,11 +0,15 + 0,08
Brokkoli 1,05 ml £ 1.64ml | 155ml | 1,40ml | 1,31 ml | 1,15 ml 44%
ekstrakti 0,13 +0,11 +0,10 + 0,07 + 0,05 +0,10
Ibuklin 1,12 ml 1,39ml | 1,31ml | 1,25ml | 1,21ml | 1,11 ml 76%
+0,17 +0,15 +0,09 +0,11 +0,08 10,11

Xulosa. Shunday qilib, preparatlarning yallig‘lanishga qarshi ta’sirini o‘rganish natijasida
quyidagilar aniglangan:

Ikkala preparat ham nazorat guruhiga nisbatan shishning hajmini sezilarli darajada kamaytiradi.
Ibuklin 400 mg (seriya: v2400533; amal qilish muddati: 02/2029; Dr. Reddy’s Laboratories Ltd., Hindiston)
Brokkoli ekstraktiga nisbatan kuchliroq ta’sir ko’rsatadi (76% ta’sir va 44%).

Olingan natijalar tadqiq etilgan preparatlarning yallig‘lanishga qarshi xususiyatlarini tasdiqlaydi.
Shu bilan birga, tadgiqotlar “Brokkoli ekstrakti” BFQning yallig‘lanishga qarshi vosita sifatida yanada
chuqur o‘rganilishi istigbolli ekanligini ko‘rsatadi.

